[bookmark: _GoBack]სასაუბრო საკითხები ჟენევის საერთაშორისო მოლაპარაკებებში გაერო-ს წარმომადგენელთან, ქალბატონ ჯიჰან სულთანოღლუსთან შეხვედრისთვის
მისალმება
· მადლობის გადახდა საქართველოში კონფლიქტის მშვიდობიანი მოგვარების პროცესში გაეროს აქტიური ჩართულობისთვის. მადლობის გადახდა გაეროს თანათავმჯდომარის წვლილისთვის ჟენევის საერთაშორისო მოლაპარაკებებში (GID) და ინციდენტების პრევენციისა და მათზე რეაგირების მექანიზმებში (იპრმ).
· ხაზგასმით აღნიშნვა, რომ საქართველო ახორციელებს კონფლიქტის მოგვარების მშვიდობიან პოლიტიკას, რომელიც დამოკიდებულია 1) რუსეთის მხრიდან საქართველოს ტერიტორიის დეოკუპაციაზე და 2) ომის შედეგად დაშორიშორებულ საზოგადოებებს შორის შერიგებასა და ჩართულობაზე. დადასტურება, რომ საქართველოს მთავრობის მიზანია, განახორციელოს ახალი სამშვიდობო ინიციატივა "ნაბიჯი უკეთესი მომავლისაკენ" (მიღებულია 2018 წელს).
სიტუაცია საქართველოს ოკუპირებულ ტერიტორიებზე
· ხაზგასმით აღინიშნოს საგანგაშო სიტუაცია ოკუპირებულ ტერიტორიებზე ადამიანის უფლებების და ჰუმანიტარული მდგომარეობის მხრივ. განსაკუთრებულ შეშფოთებას იწვევს:
· ბოლო დროს აფხაზეთის რეგიონში საოკუპაციო ხაზის ჩაკეტვა; 
· ხაზგასმით აღინიშნოს, რომ ადგილზე უსაფრთხოების და ჰუმანიტარული კუთხით მძიმე სიტუაცია მოითხოვს საერთაშორისო უსაფრთხოებისა და ადამიანის უფლებათა მექანიზმების არსებობას ოკუპირებულ რეგიონებში.
ჟენევის საერთაშორისო მოლაპარაკებები და ინციდენტების პრევენციისა და მათზე რეაგირების მექანიზმები
· დადასტურება, რომ საქართველოს მთავრობა დიდ მნიშვნელობას ანიჭებს ჟენევის საერთაშორისო მოლაპარაკებების ეფექტურ გამოყენებას და მის როლს განგრძობადი მშვიდობის და უსაფრთხოების უზრუნველყოფაში 2008 წლის 12 აგვისტოს ცეცხლის შეწყვეტის შეთანხმებაზე დაყრდნობით.
· შეშფოთების გამოხატვა ჟენევის საერთაშორისო მოლაპარაკებების ფარგლებში რუსეთის დესტრუქციულ ქმედებებზე, კერძოდ, მოლაპარაკების დატოვება დევნილთა და ლტოლვილთა საკითხების განხილვის დროს და უპასუხისმგებლო დამოკიდებულება 2008 წლის 12 აგვისტოს ცეცხლის შეწყვეტის შეთანხმების განხორციელებისადმი.
· გამეორება, რომ გალსა და ერგნეთში იპრმ-ის შეხვედრებმა დიდი წვლილი შეიტანა კონფლიქტის ფართომასშტაბიანი ესკალაციის თავიდან აცილებაში, რუსეთის მიერ განხორციელებული ყოველდღიური პროვოკაციების და საგანგაშო ინციდენტების გათვალისწინებით.
· შეშფოთების გამოხატვა იპრმ-ის ფორმატის განადგურების მცდელობასა და ამით ჟენევის ფორმატისთვის ძირის გამოთხრის მიზნით რუსეთისა და სოხუმის საოკუპაციო რეჟიმის მიზანმიმართული მცდელობების თაობაზე.
* ცნობა: ერთი წელია, რაც სოხუმის საოკუპაციო რეჟიმის ბოიკოტირების გამო, შეჩერებულია გალის იპრმ-ის მუშაობა. ითხოვენ დღის წესრიგიდან ოთხოზორიას მკვლელობის საკითხის ამოღებას, რაც პირდაპირ ეწინააღმდეგება იპრმ-ის მანდატს და ფუძემდებლურ პრინციპებს, რომელიც თითოეულ მონაწილეს აძლევს შესაძლებლობას დააყენოს პრობლემა, მითუმეტეს რომ იპრმ-ი უშუალოდ მსგავს ინციდენტებზე რეაგირებისთვის შეიქმნა. ფაქტია, რომ აღნიშნული ორკესტრირებული იყო მოსკოვიდან, ვინაიდან პრობლემები გაჩნდა ერგნეთის იპრმ-ის მიმართულებითაც. ამ ეტაპზე ერგნეთის იპრმ-ი აღდგენილია, თუმცა გალის მიმართულებით მოსკოვი და სოხუმი კვლავ აგრძელებენ შანტაჟის ენით საუბარს.
მოთხოვნები:
· თანათავმჯდომარის ძლიერი ხელმძღვანელობის და პოზიციის დაფიქსირება რუსეთთან და მის ოკუპაციის რეჟიმებთან დაკავშირებული დესტრუქციული ნაბიჯების საპასუხოდ;
· ხელი შეუწყოს ჟენევის ფორმატის ძირითადი საკითხების თაობაზე ხელშესახები შედეგების მიღწევას;
· გადადგას ნაბიჯები იმისათვის, რომ დაუყოვნებლივ, დამაფუძნებელი პრინციპებისა და წესების მკაცრი დაცვით აღდგეს გალის იპრმ;
· ხაზის გასმა რუსეთთან საკითხების მაღალ დონეზე დაყენების მნიშვნელობაზე. 
